ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Վարչապետի աշխատակազմի սփյուռքի գործերի գլխավոր հանձնակատարի գրասենյակը սույն թվականի սեպտեմբերի 1-ից իրականացնելու է «Հայաստան-Սփյուռք գործակցության» ծրագրի ««իԳործ» սփյուռքահայ մասնագետների ներգրավում ՀՀ պետական կառավարման համակարգում» միջոցառումը:
 	Միջոցառման իրականացման նպատակով  հատկացվել է 176,386.0 հազ. դրամ, որից  6,246.0 հազ.դրամը նախատեսվել է ապրանքների և ծառայությունների ձեռքբերման համար և  գնումներն իրականացվելու էին  գնանշման հարցման ընթացակարգով: Քանի որ վերոնշյալ միջոցառման իրականացման վերաբերյալ  որոշումն ընդունվել է սույն թվականի օգոստոսի 27-ին, իսկ ծրագրի   մեկնարկը սույն թվականի սեպտեմբերի 1-ին է, ուստի միջոցառման իրականցման համար անհրաժեշտ  ապրանքների և ծառայությունների ձեռք բերումը գնանշման հարցման ընթացակարգով կազմակերպելը, ժամկետի առումով,  դառնում է անհնար:
[bookmark: _GoBack]Հաշվի առնելով վերոգրյալը և ծրագրից բխող միջոցառումների իրականացման հրատապությունը, անհրաժեշտություն է առաջացել  գնումներն իրականացնել մեկ անձից գնում կատարելու ընթացակարգով՝ հիմք ընդունելով «Գնումների մասին» Հայաստանի Հանրապետության օրենքի 23-րդ հոդվածի 1-ին մասին 2-րդ կետը, ինչպես նաև  թույլատրել չկիրառել «Գնումների գործընթացը կազմակերպման կարգը հաստատելու և Հայաստանի Հանրապետության 2011 թվականի փետրվարի 10-ի N168-Ն որոշումը ուժը կորցրած ճանաչելու մասին Հայաստանի Հանրապետության կառավարության  2017 թվականի մայիսի 4-ի N 526-Ն որոշմամբ սահմանված  կարգի 21-րդ կետի 1-ին ենթակետի  «դ» պարբերությունը, 71-րդ կետի 1-ին ենթակետի «ա» և «բ» պարբերությունների և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
